
 

Մերի 
ՀՈՎՍԵՓՅԱՆ

2018 թ. ավարտել է ՀՊՏՀ-ն՝ 
«Միջազգային տնտեսական հա- 
 րաբերություններ» մասնա գի տու  - 
թյամբ և ընդունվել մագիստրա-
տուրա: 2018 թվականից առայս - 
օր Օրբելի վերլուծական կենտ-
րոնի հետազոտող փոր ձա գետ է: 
2019 թ. փոխա նակման ծրագրի 
շրջանակներում սովորել է Պոզ-
նանի տնտեսագիտական հա մալ-
սարանում՝ «Միջազգային բիզ-
նես» մասնագիտությամբ։

ՏԱՐԱԾԱՇՐՋԱՆԱՅԻՆ ՔԱՂԱՔԱԿԱՆՈՒԹՅՈՒՆ

ԵՎՐԱՍԻԱԿԱՆ ՏՆՏԵՍԱԿԱՆ 
ՄԻՈՒԹՅԱՆ 5 ՏԱՐԻՆ.

ԳԱՂԱՓԱՐԻՑ ԴԵՊԻ 
ԻՐԱԿԱՆՈՒԹՅՈՒՆ

Հիմնաբառեր.  ինտեգրում, ԵԱՏՄ, ընդհանուր
  շուկաներ, տնտեսական ակտիվու-
  թյուն, վերազգային շահ, հետճգնա-
  ժամային քաղաքականություն 

Եվրասիական տնտեսական միության գոյության 
առաջին 5 տարիները կարելի է համարել միասնա-
կան տնտեսական տարածք ստեղծելու համար մեկ-
նարկային նախադրյալներ ապահովելու ժամանա կա-
հատ ված։ Ձևավորվել է կառույցի ինստիտուցիո նալ 
համակարգը, նախանշվել են համագործակցու թյան 
հիմնական գերակայությունները, հստակեցվել ոլոր-
տային համագործակցության ուղիները։ Հաջորդող 
տարիներին, սակայն, ակնկալվում է համագոր ծակ-
ցության խորացում և շոշափելի տնտեսա կան ար-
դյունքի գրանցում. արդյունք, որ դրակա նորեն կանդ-
րադառնա Եվրասիական տնտեսական միության 
կազ մում ապրող քաղաքացի ների բարեկեցու թյան 
մակարդակի վրա։ Հաշվի առնելով համաշխար հային 
տնտեսական պարբերաշրջան ները և տնտեսա կան 
անկումներով պայմանավորված մարտահրա վեր նե-
րը՝ ԵԱՏՄ շրջանակներում հետճգնաժամային միաս - 
նական քաղաքականության վարումն առավել քան 
օրակարգային է։

1990-ականների ճգնաժամից հետո, երբ փլուզ- 
 վեց Խորհրդային Միությունը, շատ տեսա-

բան  ներ և քաղաքագետներ երևույթը բնորոշեցին որ պես 
երկ կենտրոն աշխարհի վերափոխում միակենտ րոնի։ 
Թեև ա վե լի ուշ տեսաբանները սա համարեցին բազ մա-
կենտրոն աշ խարհի սկիզբ, սակայն, քաղաքական առու-
մով, ինչպես նաև տնտեսական քաղաքականության 
տե ս անկյունից, ամբողջ աշխարհում վերջին տասնամ-
յակ    նե րում մշտապես նկատելի է եղել ամերիկյան վեկ-
տո  րի ազդեցությունը։ Միջ ազգային տնտեսական հա- 

  րաբերությունների այս միա բևեռ կա ռուց-
ված քը հաճախ է հայտնվել տար բեր եր- 
 կըրնե րի տնտեսական քաղաքա կա նու-
թյան քն նար կումների օրակարգում, բազ -
մաթիվ են եղել փորձերը՝ ստեղծելու այն  -
պիսի տնտեսական միություններ, որոնք, 
եթե ան գամ հավասարազոր չեն լինի ամե -
րիկ յան մոդելին, ապա գոնե որոշա կի հա-
կա կշիռ կստեղծեն դրա համար։

Այդօրինակ փորձերից մեկն էլ Եվրա - 
սիական տնտեսական միության հիմնա-
դրումն էր, որի շուրջ ծավալված քննար-
կումն  երը հակադիր և երբեմն իրարա մերժ 
բազմաթիվ տեսակետներ էին պարունա-
կում՝ չսահմանափակվելով միայն տեսա-
բան ների մեկնաբանություններով։ Այս պես` 
Եվրասիական տնտեսական միության 
ստեղծման շուրջ բարձրաստի ճան այրե- 
 րից առաջինն իր տեսակետը ներկայաց-
րել է ՌԴ այն ժամանակվա վարչապետ 
Վ. Պուտինը՝ ԵԱՏՄ-ն բնորոշելով որպես 
կամուրջ, որը Եվրոպան կկապի հեռա նկա-
րային և դինամիկ զարգացող ասիա կան 
աշխարհամասի հետ1։ Ի պատաս խան Վ. 
Պուտինի հրապարակման, Բելառուսի նա-  
խագահ Ալեքսանդր Լուկաշենկոն, լինե  լով 
Բելառուսի առաջնորդը դեռևս խորհըր- 
  դային ժամանակաշրջանից, նշել է, որ 
տնտ եսական միությունը կոչված է դառ-
նա լու տարածաշրջանային կարևոր դերա- 
 կա տար, որը կօգնի հարաբերու թյուններ 
հաս տատել աշխարհի առաջատար տնտե- 
 սական կառույցների հետ, և այն կարևոր-  
վում է նաև կորսված հնարավորու թյուն  նե- 
րը վերականգնելու տեսանկյունից2։ Դիր-
քորոշում հայտնելու հրապարակային այս 
«մրցավազքից» հետ չի մնացել նաև Ղա-
զախստանի նախկին նախագահ Նուր սուլ- 
 թան Նազարբաևը, որի ելույթը, ըստ էու -
թյան, դարձել է եզրափակող՝ երկրների ա - 
ռաջնորդների հրապարակումների շար -
քում։ 2011 թ. հոկտեմբերին «Իզվես տիա» 
պար  բերականում լույս տեսած՝ «Եվրա  սիա-
կան տնտեսական միություն. գաղափա-

րից դեպի ապագայի պատմություն» վեր-
նա գրով հոդվածում Նազարբաևը ԵԱՏՄ 
ստեղծման ամենակարևոր դրդապատ-
ճառը համարել է Խորհրդային Միության 
փլու զումից հետո անդամ երկրների ապա-
միասնացումն աշխարհից և կարևո րել հա-
մաշխարհային ինտեգրման գործընթաց-
նե րում ոչ թե հետևորդի, այլ առաջնորդի 
կարգավիճակի ձեռքբերման գաղափարը3: 

2015 թ. հունվարի 2-ին Հայաստանը ևս 
միջազգային ինտեգրման վեկտորն ուղղեց 
դեպի եվրասիական տարածաշրջան։ Այս 
մոտեցումը ոչ միանշանակ ընդունեցին 
հան րության տարբեր շերտեր, և բազմա-
թիվ քննադատություններով ու իրարա-
մերժ դիրքորոշումներով հագեցած քննար-
կումներ ծավալվեցին փորձագիտական 
շր ջանակներում՝ հարցը մեկնաբանելով 
թե՛ աշխարհաքաղաքական, թե՛ անվտան-
գության և թե՛ տնտեսական շահերի տե-
սանկյունից։

Նման պատմական որոշումից ան ցել է 
արդեն 5 տարի, ինչը, իհարկե, հնարա վո-
րություն է տալիս ամփոփելու տվյալ ժա-  
մանակահատվածն ու հասկանալու, թե որ-
քանով է հաջողվել իրականություն դարձ-
նել միասնական տնտեսական տարած քի 
գաղափարը:

Կառույցի աշխատանքի վերաբերյալ 
գնա հատականներ հնչեցնելու համար ան-
հրա ժեշտ է, նախևառաջ, հասկանալ՝ ինչ 
սկզբունք ներով է դա աշխա տում, ինչպես 
է  կարգավորվում, և որն է դրա հիմնական   
նպատակը։ Այս հարցերին պատասխա-
նելու նպատակով Եվրասիական տնտե-
սական հանձնաժողովի կոլեգիան 2015 թ. 
մշակեց ԵԱՏՄ-2030 զարգաց ման ռազ մա -
վարությունը4, որտեղ արձանագրված են 
Միության գործունեության հիմնական գե-
րակայությունները: Հինգ տարիների ըն-
թացքում ԵԱՏՄ ընդհանուր տնտեսական 
քաղաքականությունը բխել է հենց այդ 
ռազ մավարությամբ ամրագրված սկըզ-
բունք ներից, իսկ թե որքանով են դրանք 

1  ՌԴ նախագահ Վ. Պուտինի հոդվածը, RBC.ru 
²  Բելառուսի նախագահ Ալեքսանդր Լուկաշենկոյի արձագանքը, https://iz.ru/news/504081
3  Ղազախստանի նախագահ Նուրսուլթան Նազարբաևի Իզվեստիա պարբերականում լույս տեսած 

հոդվածը, https://iz.ru/news/504908
4  ԵԱՏՄ-2030 ռազմավարություն, www.eurasiancommission.org

իրա գործվել, կուսումնասիրենք ստորև:    
Սա  կայն, հարկ է նշել, որ ԵՏՀ կոլեգիայի 
նոր նախագահը հանձն է առել մշակել 
հնգամյա արդիականացված ռազմավա-
րություն՝ առավել թիրախային գերակայու-
թյունները մատնանշելու և ընդհանուր մար- 
տահրավերներին դիմակայելու նպա տա-
կով5։ 

Մաքսային միություն՝ առանց
միասնական սակագնային ռեժիմի
2018 թ. հունվարի 1-ին ուժի մեջ մտավ 

ԵԱՏՄ մաքսային օրենսգիրքը6՝ որպես մի-
աս նացման գործընթացի ամրապնդման 
և խորացման հիմք: Միության անդամ 
երկրների համար այժմ գործում են միաս-
նական մաքսային դրույքաչափեր երրորդ 
երկրներից իրականացվող առևտրային 
գործառնությունների համար, իսկ Միու-
թյան երկրներում մաքսատուրքերը զրո- 
  յաց ված են: Շնորհիվ մաքսային օրենս-   
գր քի՝ ապրանքի թողարկման և շրջանա-
ռու թյան ժամանակահատվածը կրճատ վել 
է 6, իսկ մաքսային գրանցումը՝ 2 անգամ: 
Ընթացակարգային այս պարզեցումն երից 
զատ, Հայաստանի տնտեսությունում, Մաք- 
 սային միությամբ պայմանավորված, էա-
կան դրական փոփոխություններ չեն ար-
ձա նագրվել, քանի որ մինչ ՄՄ ստեղծումը՝ 
Հայաստանն այս երկրների հետ ԱՊՀ շըր- 
 ջանակներում կնքել և հաջողությամբ իրաց- 
 նում էր ազատ առևտրի վերաբերյալ պայ-   
մանագրեր։ Փոխարենը, ըստ ՄՕ-ի, բարձ -
րացել են երրորդ երկրներից ներմուծ   վող 
մի շարք ապրանքների մաքսա տուր քեր: 
Մեր երկրի տնտեսության վրա մաքսա-
տուրքերի բարձրացմամբ պայ մանա վոր- 
 ված բացասական ազդեցու թյունը հնարա-  
վորինս մեղմելու նպատակով Հայաս տա-
նը 5 տարուց ավելի անցումա յին ժա մանա-
կահատված էր վերցրել հիմնական սպա- 
ռողական զամբյու ղում ներառված՝ առա վել 
կարևոր ապրանք ների համար: Այդ ապ-
րանքային խմբերի մի ստվար հատվածի 
անցումային ժամանակա հատվածն ար դեն 

իսկ 2020 թ. ավարտվել է, որի հե տևան- 
 քով ապրանքների մաքսային և ակցիզա- 
յին դրույքաչափերի փոփոխության ազ դե-
ցու թյունը, ըստ տարբեր գնահատա կան-  
նե րի, հայաստանյան գնաճի վրա կանդրա- 
 դառ նար 0.5-0.7 տոկոսային կետով։ Սա -
կայն, նշենք, որ հայկական կողմին հա- 
ջողվել է հետաձգել 647 ապրանք ների  
գծով միասնական մաքսային սակագնե-
րի կիրառումը մինչև 2020 թ. վերջ, ինչը 
լրացուցիչ անցումային ժամանակա հատ- 
 ված կտրամադրի նաև գործարար ներին՝ 
ներմուծման շուկաներում վերադասավո-
րումներ իրականացնելու, ապրանքային 
շուկաների աշխարհագրությունը փոփո-
խե լու և այլ առումներով։

Ընդհանուր շուկաների ձևավորումը
Այժմ ԵԱՏՄ-ն ընդհանուր շուկաների 

ձևավորման փուլում է, և այդ գաղափարի 
իրագործման համար կատարվում են որոշ 
հիմնարար քայլեր: Մասնավորապես՝ 

1. Եվրասիական տնտեսական հանձնա- 
 ժողովն ավարտել է ԵԱՏՄ դեղերի միաս- 
նա կան շուկայի7 ձևավորումը, որը պար-
բերաբար թարմացումների և կատարելա-
գործման անհրաժեշտություն ունի։

2. Ստորագրվել են մեզ համար ռազ մա-
վարական նշանակություն ունեցող ո լորտ-
ների՝ «Գազի ընդհանուր շուկայի ձևավոր-  
ման մասին» և «Նավթի և նավթա մթերք-
ների ընդհանուր շուկայի ձևավորման մա- 
 սին» որոշումները։ Մասնավորապես՝ գա-
զի ընդհանուր շուկայի ձևավորումը են- 
թադ րում է որոշ կառուցակարգերի փուլա-
յին կարգավորում: Ընդ որում, առաջին 
փուլում պետք է համաձայնեցվի միաս նա- 
  կան գազատրանսպորտային միջոց նե րի 
սահմանման կարգը, երկրորդ փու լում՝ 
ո րոշվի գազի բորսայական վա ճառքի իրա - 
կանացման կարգը, իսկ եր րորդ փուլում՝ 
նոր միայն սահմանվի գազի ընդհանուր 
շուկայում վաճառքի միաս նական կարգ 
ԵԱՏՄ երկրների համար։ Սակայն, հարկ 
է ընդգծել, որ գազի գնի հետ կապված 

5  ԵՏՀ նախագահ Միխայիլ Մյասնիկովիչի ելույթը, http://www.eurasiancommission.org/ru/nae/news/Pag-
es/04-02-2020-3.aspx

6  Մաքսային միության ձևավորման մասին պայմանագիր, https://docs.eaeunion.org/docs/ru-ru/01413569/ 
itia_12042017  

7  Միասնական դեղորայքային հարթակ, Portal.eaeunion.org



առ կա են ոչ միայն տնտե սական խնդիր-
ներ և շահեր, այլև քաղաքական բաղադ-
րիչ, ուստի այս հարցը հնարավոր լու ծում 
կստանա միայն երկրների ամենա բարձր 
մակարդակով ընդ հանուր համաձայնու-
թյան հիման վրա։

3. Էլեկտրաէներգետիկայի ընդհանուր 
շուկայի ձևավորման գործընթացում հըս-
տա կեցվել է դրա գործարկման վերջնա-
ժամկետը, որն է 2025 թ. հունվարի 1-ը8։ 
Այս շուկայի ձևավորումը հնարավորու-
թյուն կտա ձեռնարկատերերին ազատո-
րեն ընտ րելու էներգակիրներ, ինչը դրա-
կա նորեն կանդրադառնա արտադրու թյան 
ինքնարժեքի վրա:

Բացի դրանից, դա կամրապնդի ԵԱՏՄ 
երկրների էներգետիկ անվտանգությունը, 
կնպաստի էլեկտրաէներգիայի գների թա-
փանցիկ ձևավորմանը և ԵԱՏՄ տնտե սու-
թյունների կայուն զարգացմանը:

4. ԵԱՏՄ շրջանակում արդեն 52 ծա-
ռա յության ոլորտ գործում է միասնական 
շուկայի ձևաչափով9. արժեքային առումով, 
սա Միության երկրներում ծառայություն-
ների ընդհանուր ծավալի մոտավորապես 

55%-ն է: Գործուն աշխատանքներ են կա  - 
տարվում այդ ոլորտի մնացած ուղղու-
թյուն  ների ընդլայնման նպատակով (գծա-
պատ կեր 1):

5. Նախատեսվում է ձևավորել նաև 
ընդհանուր ֆինանսական շուկա, որը թույլ 
կտա պայմաններ ստեղծել ԵԱՏՄ-ում ֆի-
նանսական ծառայությունների մատուց-
ման և կապիտալի ազատ տեղաշարժի ա-  
ռումներով, ապահովել ներդրողների և ֆի-
նանսական ծառայությունների սպա ռող-
ների արդյունավետ պաշտպանություն, 
ընդլայնել այդ ծառայությունների շարքն 
ու դրանց հասանելիությունն անդամ բոլոր 
երկրների քաղաքացիների համար10:

Միաժամանակ, ԵԱՏՄ երկրների միաս-  
նական ջանքերով արդյունավետ լոգիս- 
տիկ հանգույցների կառուցմամբ, Միու-
թյան տնտեսական ներուժի օգտագործ - 
մամբ և տարանցիկ ուղիների ա վե լաց մամբ, 
տրանսպորտային ենթա կա ռուց վածքների 
արդիականացման խոշոր ծրագրերի ի րա-
կանացմամբ հնարավոր կլինի հասնել այն 
գաղափարին, որ եղել է Միության ստեղծ - 
 ման հիմքում։

8  Եվրասիական պաշտոնական իրավական հարթակ, Eaeunion.org
9  ԵՏՀ պաշտոնական կայքէջ, Eurasiancommission.org
10 Ֆինանսական շուկաների ինտեգրման էֆեկտները 2025 թվականին, http://www.eurasiancommission.org/

hy/nae/news/Pages/13-06-2018-2.aspx

Եվրասիական տնտեսական ընդհանուր շուկաները
ԳԾԱՊԱՏԿԵՐ 1

Միության աշխարհագրության
ընդլայնումը
Ընդհանուր շուկաների ձևավորման ըն - 

թացակարգերի ուսումնասիրությունը և 
դրանցից որոշներում քաղաքական բա-
ղադրիչի առկայությունը ցույց են տալիս, 
որ ԵԱՏՄ-ում ազգային շուկա ները վեր-
ազ գային կանոններին ներդաշ նակեց նե- 
 լու առումով դեռևս միակամություն (կոն- 
 սենսուս) չի դրսևորվում, մինչդեռ դա առ- 
 կա է երրորդ երկրների հետ համա գոր -
ծակցության խորացման համատեքս տում։ 
Մասնավորապես՝ այս ընթացքում առևտ-
րատնտեսական համագործակ ցության խո - 
րացման նպատակով կնքվել և արդեն ըն-
թացքի մեջ են մի շարք համաձայնագրեր11  
Վիետնամի (2015 թ. մայիսի 29), Սինգա-
պու րի, Իրանի, Եգիպտոսի, Չինաստանի 
(2018 թ. մայիս), Մոլդովայի (ստացել է դի- 
 տորդի կարգավիճակ 2018 թ. մայիսի 14-ին) 
հետ: Մեզ համար առավել մեծ նշանա- 
 կու թյուն ունի ԵԱՏՄ-Իրան համագործակ-
ցության զարգացումը, որի խորացման 
ուղ ղությամբ Հայաստանն իր նախագա-
հու թյան տարում՝ 2019 թ., էական դերա - 
կատարում է ունեցել։ Դրանով պայմա նա- 
 վորված՝ ԵԱՏՄ երկրները Հայաս տանն 
ար դեն իսկ դիտարկում են որպես եվրա-
սիական մայրցամաքի տարան ցիկ ներ-
ուժի օգտագործման ուղի: ԵԱՏՄ-ի և Իրա-
նի միջև ազատ առևտրի գոտի ստեղ ծելու 
մասին միջանկյալ համաձայնագիրը հա-
մարվում է Իրանի և ԵԱՏՄ-ի միջև ազատ 
առևտրի գոտու ստեղծման առաջին փու-
լը12 և կնքվել է երեք տարի ժամկետով, 
որի ընթացքում կողմերը պետք է համա-
ձայնության գան ազատ առևտրի գոտու 
մասին լիարժեք համաձայնագրի վերա-
բերյալ: Ի սկզբանե նախանշվել էր, որ 
ԵԱՏՄ-Իրան ազատ առևտրի գոտու մասին 
համաձայնագիրը Հայաստանի համար լավ 
հնարավորություն է տարանցիկ կամուրջ 
դառնալու համար։ 2017 թ. դեկտեմբերին 
պաշտոնապես բացված Մեղրու ազատ 
տնտեսական գոտին գործարկելու պա րա-

գայում հնարավոր կլիներ հասնել ցան կալի 
արդյունքի, սակայն նախագծի վրա, ըստ 
էության, բացասաբար են ազդել Իրանի 
նկատմամբ կիրառվող պատժա միջոցները 
և Հայաստանի ներ քին զար գացումները՝ 
կապված Ազատ տնտեսական գոտու (ԱՏԳ) 
տարածքում առաջացած խնդիրների հետ: 

5-ամյա տնտեսական զարգացումները
Եվրասիական տնտեսական
ինտեգրման համատեքստում 
Տնտեսական միության ձևավորումը զու-

գադիպեց 2014 թ. նավթի գների անկման, 
ինչպես նաև 2015 թ. Ռուսաստանի նկատ-
մամբ կիրառվող պատժամիջոցների հետ. 
այս ամենը չէր կարող բացասական ազդե-
ցություն չունենալ տնտեսական համա գոր-
ծակցության վրա՝ հաշվի առնելով նախ՝ 
Ռուսաստանի ունեցած դերը Միու թյան 
կազմում, ապա նաև անդամ երկրնե րի 
կախ  վածությունը հումքային ռեսուրսնե-
րից։

Արձանագրենք, որ ՀՀ-ն առաջատար 
դիրք է զբաղեցնում ԵԱՏՄ անդամ պետու-
թյունների շարքում մի շարք տնտեսական 
ցուցանիշների աճի տեմպերով, այդ թվում՝ 
ՀՆԱ աճ, մշակող արդյունաբերություն, 
զբոսաշրջություն և այլն: Ու թեպետ 2014-
2016 թթ. Հայաստանի ՀՆԱ-ն դրսևորում 
էր չափավոր զսպվածություն, պայմանա-
վոր ված համաշխարհային տնտեսության 
անկայունությամբ, այդուհանդերձ, գծա-
պատ կեր 2-ից պարզ է դառնում, որ Միու-
թյան գոյության վերջին երեք տարում մեր 
երկիրը ՀՆԱ աճի դինամիկայով բացար-
ձակ առաջատար է:

2019 թ. նախորդ տարվա համեմատ 
Միության համախառն ներքին արդյունքն 
ավելացել է 1.6%-ով։ Հասկանալի է, որ ՀՆԱ 
աճի տեմպերի դանդաղումն առավելապես 
պայմանավորված է ինչպես Ռուսաստա նի 
նկատմամբ պատժամիջոցների կիրառ-
մամբ, այնպես էլ ԵԱՏՄ երկրներից արտա-
հանվող հիմնական ապրանքների համաշ-
խարհային գների նվազմամբ և ազգային 
արժույթների փոխարժեքների տատա-

11 Եվրասիական պաշտոնական իրավական հարթակ, https://docs.eaeunion.org/ru-ru
12 Եվրասիական պաշտոնական իրավական հարթակ, http://www.eurasiancommission.org/ru/nae/news/Pag-

es/17-05-2018-1.aspx



նումն երով: ԵԱՏՄ կազմում 1 շնչին ընկնող 
ՀՆԱ ցուցանիշով առաջատարը Ռուսաս-
տանն է՝ 11,362 ԱՄՆ դոլար, սակայն վեր- 
 ջին 5 տարիներին այդ ցուցանիշը նվազել 
է 27%-ով, Ղազախստանում և Բե լա  ռու-
սում՝ ավելի քան 30%-ով, սակայն ՀՀ-ում 
և Ղրղզստանում աճել  համապա տաս խա-
նաբար՝ 10%-ով և 8%-ով: 

Նույն ժամանակահատվածում ԵԱՏՄ 
երկրների արտաքին առևտրաշրջա նա ռու-
թյան ընդհանուր ծավալը կազմել է 733,1 
(ինչը 13 տոկոսով գերազանցել 2015 թ. 
ցուցանիշը), ապրանքների արտահան մա- 
  նը՝ 459,3, ներմուծմանը՝ 273,7, իսկ Միու -
թյան ներսում փոխադարձ առևտրի ծա-
վա լը՝ 61 (նախորդ տարվա նույն ժա մանա-
կահատվածի ցուցանիշը գերազան ցելով 
0,2%-ով) մլրդ ԱՄՆ դոլար: Ընդ որում, դա 
ԵԱՏՄ արտաքին առևտրի ընդամենը 8,3 
տոկոսն է: Հատկանշական է, որ թե՛ ներ- 
մուծման, թե՛ արտահանման պարագայում 
ԵԱՏՄ արտաքին առևտրում փոխադարձ 
գործառնություններն աճել են կառույցի 
ձևա  վորումից ի վեր։ Նկատենք, որ երրորդ 
երկրներից ապրանքների առևտրի ամե-
նամեծ մասնաբաժինը պատկանում է չի-  

նական (փոխադարձ առևտրի ընդ հա նուր 
ծավալի 16,8%-ը), գերմանական (8.7%), նի- 
դեռլանդական (7,4%), իտալա կան (5,5%), 
թուրքական (3,9%), կորեական (3,8%) և 
ուկրաինական (3%) ապրանքներին:

ԵԱՏՄ-ին անդամակցելու ընթացքում 
ՀՀ-ից արտահանման ծավալը դեպի Միու-
թյան երկրներ աճել է ավելի քան երկու ան-
գամ: Բացի այդ, էական նշանակություն 
ունի պատրաստի արտադրանքի արտա-
հան ման նշանակալի աճը, որն իր մեջ պա-  
րունակում է ավելի բարձր ավելացված ար - 
ժեք: ԵԱՏՄ-ին անդամակցության հինգ 
տարվա ընթացքում այս ցուցանիշն էա-
պես բարելավվել է:

Արդյունաբերական համագործակ ցու-
թյան տեսանկյունից, Միությունն իր առջև 
նպատակ է դրել  իրականացնելու ոչ մի-
այն ներմուծման փոխարինման, այլև այս 
ոլոր տում երրորդ երկրներ արտահանման 
խթան ման քաղաքականություն14: 2019 թ. 
ԵԱՏՄ երկրների շարքում վերամշակող 
արդյունաբերության ծավալների ամենա-   
մեծ աճ արձանագրվել է Հայաստա  նում՝ 
7.6 տոկոս: Արդեն իսկ առկա են արդյու-
նա բերական համագործակ ցու թյան իրա-

13 Եվրասիական պաշտոնական վիճակագրություն, Eurasiancmmission.org
14 Եվրասիական հետազոտությունների կենտրոն, http://eurasian-studies.org/archives/13475

108

ՏԱ
Ր

Ա
Ծ

Ա
ՇՐ

ՋԱ
Ն

Ա
Յ

ԻՆ
 Ք

Ա
Ղ

ԱՔ
ԱԿ

ԱՆ
ՈՒ

ԹՅ
ՈՒ

Ն
 . 

РЕ
ГИ

О
Н

АЛ
ЬН

АЯ
 П

О
ЛИ

ТИ
КА

 . 
 R

EG
IO

N
AL

 P
O

LI
CY

 . 
20

20
/2

ՀՆԱ շարժընթացը ԵԱՏՄ անդամ երկրներում
(տոկոս, նախորդ տարվա համեմատ, ընթացիկ գներով)13

ԳԾԱՊԱՏԿԵՐ 2



2020/2. Ա
Մ

Բ
Ե

Ր
Դ

 ՏԵ
Ղ

Ե
Կ

ԱԳ
Ի

Ր
  .  AM

BERD
 BU

LLETIN
  .  АМ

БЕРД
 БЮ

ЛЛЕТЕН
Ь

109

կանացման մեկնարկային նախադրյալ-
նե րը, ինչպես նաև օրենսդրական հիմքը, 
ուստի առաջիկայում պետք է հետամուտ 
լինել դրա իրականացմանը: Հարկ է նշել, 
որ երկրները սկսել են իրենց ուշադրությու-
նը կենտրոնացնել արդյունաբերության 
զարգացման և այս ոլորտում համագոր-
ծակցության խորացման վրա՝ տեխնոլո-
գիա կան շղթաների ստեղծմամբ: Օրինակ՝ 
2018 թ. հայտարարվեց հայկա կան ձեռ-
նար կություններից մեկի՝ «Գեոկոսմո սի»՝ 
ԵԱՏՄ եվրասիական տեխնոլոգիական 
հար թակի (UTP) տիեզերական և գեոտե-
ղեկատվական տեխնոլոգիաների կոնսոր-
ցիումում ներառվելու մասին։ Բացի դրա- 
նից, հայկական կողմը ծրագրեր ունի Բելա-
ռուսի հետ արդյունաբերական համա գոր-
ծակցության զարգացման ուղղու թյամբ: 

Չնայած Միության արձանագրած դրա-
կան զարգացումներին՝ այնուհանդերձ, կա-  
ռույցի առջև դեռևս ծառացած են ներ քին 
և արտաքին մի շարք մարտա հրավեր ներ: 
Մասնավորապես՝ Միությունն ունի բազ-  
մաթիվ չկարգավորված հարցեր, որոնց 
շուրջ կողմերի միջև բանակցություն նե րը ոչ 
միշտ են հարթ ընթանում: Որպես արտա-

քին անբարենպաստ գործոն, նախևա-
ռաջ, հարկ է առանձնաց նել Ռուսաստանի 
նկատմամբ պատժամիջոցները և դրանց 
հետևանքով որոշ ապրանքների տար-
անց  ման սահմանափակումներն ու խոչըն-
դոտները: Փաստացի, Ռուսաստանի տնտե- 
 սական աճի հիմնական ոլորտն ու շար ժիչ 
ուժը նավթի և գազի արդյու նա բերությունն 
է, որի արտադրան քը ռուսական արտա-
հանման կառուցվածքում տարեկան 50-
80% է: Ընդ որում, պատժամիջոցների կի- 
  րառումն անմիջապես ազդում է արտա-
քին առևտրի ցուցանիշի վրա. եղել են նա- 
 խադեպեր, երբ հայկական կողմն իր վրա 
զգացել է դրանց ուղղակի ազդեցու թյու-
նը։ Այսպես՝ 2018 թ. ապրիլին ԱՄՆ–ը դա-
դարեցրեց փայլաթիթեղի գնումը «Ռուսալ 
Արմենալ» ընկերությունից, քանի որ Օլեգ 
Դերիպասկայի դեմ կիրառվել էին պատ-
ժա միջոցներ15։ 

Վերջին զարգացումները ևս մեկ ան-
գամ ապացուցեցին, որ նավթի և այլ հում  - 
քային ապրանքների համաշխար հա յին 
գների տատանումները նշանակա լի ազ-
դե ցություն են ունենում Միության շու կա-
յում շրջանառվող ապրանքների գների դի-  

15 https://armeniasputnik.am/armenia/20181205/16043807/amn-rusal-armenia.html

ԵԱՏՄ հիմնական առևտրային գործընկերների հետ արտահանման և  
ներմուծման շարժընթացը 2019 թ., %

նա միկայի և համապատասխանաբար՝ Մի- 
 ու թյան անդամ երկրների փոխադարձ ա - 
ռևտ րի վրա:

Ինչպես երևում է գծապատկեր 4-ից, 
փոխադարձ առևտրի և տրանսֆերտների 
ներհոսքը փոխկա պակց  վում (կոռելաց-
վում) են նավթի համաշխարհային գների 
փոփոխությունների հետ, իսկ փոխա դարձ 
առևտրի և արտահանման զգալի մասը 
հենց կազմում են էներգետիկ ապրանք-
ները: 

Հաշվի առնելով համաշխարհային տըն - 
տեսական պարբերաշրջանները և տնտե-
սական անկումներով պայմանավորված 
մարտահրավերները՝ ԵԱՏՄ շրջանակում 
հետճգնաժամային միասնական քաղա-
քա կանության վարումն առավել քան օրա- 
կարգային է։ Հիմքում ունենալով այն հան-
գամանքը, որ ԵԱՏՄ երկրներն աշ խար-
հում հայտնի են որպես հումք արտահա-
նող ներ, հումքային ապրանք ների գների 
անկայունությամբ պայմանավորված, ճըգ - 
նաժամային իրավիճակներում միասնա-
կան քաղաքականությունը պետք է միտ- 

  ված լինի արտաքին և ներքին բոլոր ռիս -
կե րի կանխարգելմանը: ԵՏՀ կանխա տե -
սումն ե րի համաձայն՝17 նավթի համաշ խար-
հա յին գները 2020 թ. երրորդ եռամսյակից 
կսկսեն կայունանալ, իսկ 2021-2022 թթ.՝ 
բարձրանալ, ինչն անխուսափելիորեն կա- 
 յունացնող և դրական ազդեցություն կու-
նենա Միության բոլոր երկրների վրա, 
իհարկե, պայմանավորված նաև այն հան-
գամանքով, թե ինչ համամասնությամբ է 
տվյալ երկրի տնտեսության նավթային  
կախվածության աստիճանը։

Բացի արտաքին մարտահրավերնե-  
րից, կառույցի ներսում առկա են մի շարք 
ներքին խոչընդոտներ։ Ու թեև իրա կա նաց-
վում են որոշակի քայլեր այդ խո չընդոտ- 
ների վերացման ուղղությամբ, այդուհան- 
 դերձ, դեռ նկատելի առաջընթաց չի գրանց-
վում: Փոխադարձ առևտրի կառուց ված-
քում Ռուսաստանի գերակշռող դիրքերը 
շարունակվում են պահպանվել, և հենց 
դա է պատճառը, որ ԵԱՏՄ-ն հանրության 
շրջանակում երբեմն ընկալվում է որպես 
ՀՀ-ՌԴ համագործակցություն ապահո վող 

ԵԱՏՄ անդամ երկրների փոխադարձ առևտրի ծավալները, Ռուսաստանից  
ՀՀ կատարվող մասնավոր փոխանցումները (տրանսֆերտները), ռուսական 
ռուբլու փոխարժեքն ԱՄՆ դոլարով, նավթի համաշխարհային գները16

ԳԾԱՊԱՏԿԵՐ 4

16 ԵԱՏՄ պաշտոնական վիճակագրական շարքեր, http://eec.eaeunion.org/ru/act/integr_i_makroec/dep_stat/
econstat/Pages/dynamic.aspx

17 ԵՏՀ կանխատեսումները, http://www.eurasiancommission.org/ru/covid-19/Documents/1111.pdf

կառույց, քան 5 երկրի միավորում: Աս վա-
ծի ապացույցն է այն, որ Միության որոշ 
երկրներ - Ռուսաստան առևտրաշրջա նա-   
ռությունը միջինում 70% է, և հենց այս ուղ - 
ղությամբ է, որ պետք է ակտիվացնել ջան-
քերը: Փոխադարձ ներդրումային ծրա գրե-
րի սղությունը նույնպես վկայում է կառույ-
ցում առկա անելիքների մասին: 

Ակնհայտ է, որ ԵԱՏՄ շրջանակում Հա-
յաստանի համար հիմնական ներդրողն 
ու խոշոր խաղացողը Ռուսաստանն է: ՀՀ 
տարածքում գործում են ավելի քան 1.3 հա - 
 զար ռուսաստանյան ընկերություններ, իսկ 
ներդրումների ծավալը համարժեք է 4 մի-
լիարդ ԱՄՆ դոլարին (ընդհանուր օտար-
երկրյա ներդրումների 40%-ը): Հայաս տան 
մուտք գործող ուղղակի դրամական փո-
խան ցումների 50-55%-ը նույնպես Ռու-
սաս տանից է: Էներգակիրների նշանա-
կա   լից մասը ստանում ենք Ռուսաստանից 
(գա զի 90%-ը և միջուկային վառելիքի 
100%-ը):

Քանի որ տնտեսական տարածքի ստեղծ- 
ման հիմքում Միության երկրների քա ղա-
քացիների բարեկեցության մակար դա կի 
բարձրացման հարցն է, ապա, հա սա րա կու - 
թյան տեսանկյունից, միասնաց  ման հիմ -
նական նպատակը մեկն է. ԵԱՏՄ երկրնե-
րի քաղաքացիների կենսամակար դակի 
բարելավում, ինչին հնարավոր է հասնել 
թե՛ ծառայությունների հասանելիու թյամբ 
(ռոումինգ, համացանցային հասա նելիու-
թյուն, բաց երկնքի քաղաքակա նու թյուն), 
թե՛ կրթական ու աշխատանքային նոր հո-
րիզոնների զարգացմամբ և թե՛ գիտա կան 
համագործակցության խորաց մամբ:

Ներկայում ջանքեր են գործադրվում 
աշխատանքային ռեսուրսների ազատ տե-  
ղաշարժի ուղղությամբ, սակայն այստեղ 

էլ էական խոչընդոտներից են աշխա տան-
քային տարիքի, կենսաթոշակի տեսակ-
նե  րի և կենսաթոշակային համակարգերի 
տար բերությունները։ Սրանք միասնա կան 
աշ խատաշուկա ունենալու առանցքային 
բաղադրիչներից են, որոնց անհամա պա-
տասխանությունների կարգավորումը հե-
տաձգվում է: Անդրադառնալով այսօրի-
նակ խնդիրներին՝ ԵՏՀ կոլեգիայի արդեն 
նախկին նախագահ Տիգրան Սարգսյանը, 
ԵԱՏՄ զարգացման ու աշխարհի հզոր նե րի 
հետ մրցակցությանը դիմանալու առու  մով, 
առաջին հերթին, մատնանշել էր ԵԱՏՄ կա- 
ռավարման համակարգի արդիա կա նաց- 
ման անհրաժեշտությունը` որոշումն ե  րի 
ըն դունման, դիրքորոշումների համա  ձայ-
նեցման արագությամբ պայմանա  վոր ված։

Ամփոփելով պետք է նշել, որ թեև այս 5 
տարիների ընթացքում ԵԱՏՄ-ն ձևավորել 
է ինստիտուցիոնալ համակարգ, նախանշել 
համագործակցության հիմնական գերա-
կա յությունները, այդուհանդերձ, որոշում-
ների կայացման բյուրոկրատա կան բնույ-
թը, վերազգային շահի բացակայությունը 
և երկրների տնտեսական զարգացածու-
թյան տարբերությունները էականորեն խո- 
 չընդոտում են Միության արագանցիկ աճը, 
ինչն իհարկե չի բխում մեր երկրի տնտե-
սական շահերից18։ 

Միաժամանակ, ԵԱՏՄ երկրների միաս-
նական ջանքերով արդյունավետ լոգիստիկ 
հանգույցների կառուցմամբ, Միության տըն- 
տեսական ներուժի օգտագործմամբ և տա - 
րանցիկ ուղիների ավելացմամբ, տրանս-
պորտային ենթակառուց վածքների ար-
դի ականացման խոշոր ծրագրերի իրա-
կանացմամբ հնարավոր կլինի հասնել 
այն գաղափարին, որը եղել է Միության 
ստեղծման հիմքում։

18 Պետական լրատվական գործակալություն, https://armenpress.am/arm/news/989923

Мери ОВСЕПЯН 
Эксперт аналитического центра "Oрбели"

РЕГИОНАЛЬНАЯ ПОЛИТИКА
5 ЛЕТ ЕВРАЗИЙСКОГО ЭКОНОМИЧЕСКОГО СОЮЗА: ОТ ИДЕИ К РЕАЛЬНОСТИ

Первые 5 лет Евразийского экономического союза можно считать периодом, необходимым 
для создания единого экономического пространства. Сформулирована институциональная 
структура ЕАЭС, определены основные приоритеты сотрудничества, уточнены пути отраслевого 
взаимодействия. Однако в ближайшие годы мы ожидаем углубления не только сотрудничества, 
но и экономических результатов, которые будут ощутимы для граждан государств-участников 
Евразийского экономического союза.

Ключевые слова:  интеграция, ЕАЭС, общие рынки, экономическая деятельность,
  транснациональный интерес, посткризисная политика

REGIONAL POLICY
5 YEARS OF THE EURASIAN ECONOMIC UNION: FROM IDEA TO REALITY

The first 5 years of the Eurasian Economic Union can be considered as the years of providing 
preconditions for the creation of a single economic space. The institutional set-up of the structure has 
been formulated, the main priorities of cooperation have been outlined, the paths for sectoral coopera-
tion have been identified. However, in the upcoming years we expect not only a deeper cooperation, but 
also economic results that will be tangible for citizens of the member states of the Eurasian Economic 
Union.

Keywords:  integration, EAEU, general markets, economic activity, transnational interest,
  post-crisis policy

